
Vendim i Këshillit të Mediave të Shkruara të Kosovës ndaj 

ankesës së Albulena Haxhiu kundër Insajderi.org  

 

 

Këshilli i Mediave të Shkruara të Kosovës në mbledhjen e tij 

të mbajtur më 04 maj 2022, shqyrtoi ankesën e dërguar nga 

Albulena Haxhiu kundër Insajderi.org lidhur me publikimin e 

lajmit me titull “Hulumtim | Dyshohet se disa kandidatë paguan 

nga 3 mijë euro për t’u pranuar në Shërbimin Korrektues – 

Albulena Haxhiu hesht”, dhe mori këtë 

- Ankesa miratohet pjesërisht. 

 

 

 

 

 

 

 

 



 

 

 

 

                     A R S Y E T I M I 

 

 

Ankuesja pretendon që media ka publikuar lajmin me titull 

“Hulumtim | Dyshohet se disa kandidatë paguan nga 3 mijë euro 

për t’u pranuar në Shërbimin Korrektues – Albulena Haxhiu 

hesht”. Ankesa pretendon se me lajmin e publikuar janë shkelë 

kapitujt I, II dhe IV të Kodit të Mediave.   

  

Lajmi është shkruar në gazetë online dhe objekt i kësaj ankese 

është shkrimi i botuar, e që rrjedhimisht ankesa është e 

lejueshme për trajtim dhe e afatshme.  

 

Pas leximit të ankesës KMShK gjen se ankesa është e bazuar 

pjesërisht. Pra, miratohet pjesërisht.  

 

Ankuesja pretendon se shkrimi është tendencioz dhe i 

pavërtetë, madje nuk i jep të drejtën e ballafaqimit me 

argumentet e saj, si palë që i përmendet emri. E njëjta, po 

ashtu, thotë se është njoftuar media nga kabineti i saj për 

kthimin e përgjigjeve, por që lajmi ka dalë pa përgjigjet e 

saj.  

 

KMShK pas leximit të ankesës, lajmit dhe provave të paraqitura 

vendos që ankuesja në lidhje me pikën e parë dhe të dytë apo 

mosraportimit të së vërtetës lidhet shumë me pikën e tretë të 

ankesës apo të drejtën për të dhënë mendimin mbi çështje të 

cilat media i trajton dhe i përfshinë palët. 

 

Andaj, KMShK vendos për kapitullin IV të Kodit të Mediave si 

shkelje, pasi që media, përkundër njoftimit zyrtar nga 

ankuesja se do të përgjigjet, ka publikuar shkrimin nën 

pretendimin se ka heshtur. Media në momentin e publikimit ka 

bërë shkelje të kapitullit IV (e drejta për t’u përgjigjur) 

të Kodit të Mediave.  

 

Në lidhje me shkeljen e kapitujve I dhe II të Kodit, KMShK 

konsideron se në rastin konkret nuk mund të konstatohet një 

shkelje e tillë. 

 

 

 



KMShK vendosi si në dispozitiv të këtij vendimi.  

 

 

 

 

Këshilli i Mediave të Shkruara të Kosovës 


